
Guk orain erakutsi 
behar dugu, geure 

lanaz eta geure 
ekarpenez, «claque» 

txalojole merkea 
baino gehiago 

izateko gai bagarela. 
Non? Zenan? Hori 
norberak behar du 
ikusi, aztertu eta 

hautatu. 

E gun hauetan asko-
tan oroitu naiz Te-
lesforo Monzon-
ez, Eta behin eta 

berriz etorri zait gogora 
Donibane Lohitzune-ko 
«Mende Berri» bere etxe-
an, 1981 ko martxoan, izan 
genuen geure arteko azken 
elkarrizketaz. 

Bihotzaren ahuleziak jota 
zegoen jadanik. Eta gogoeta 
gisa, bere tema baztergaitza 
hitzetan jarriz, abertzaleok 
elkarganatzekotan hamaika 
saio alfer egin ondoren, eta 
azken erregu gisa ere bai, 
nik uste, hauxe esan zidan: 
«ETAk ez du aski indarrik 
berak bakarrik Euskadi as-
katzeko. Era berean, PNVak 
ere ez». Eta ez zuen besterik 
erantsi. Herri Batasuneko 
parlamentaria zen mementu 
hartan. 

Garbi agertzen zitzaion bi 
indar horiek nola-hala elkar-
tu beharra. Batu beharra ez, 
agian, esan ohi zuen; baina 
elkar aditurik jokatu beha­
rra, bai. «Necesitamos, con­
seguir una acción concerta­
da de ETA y el PNV», idatzi 
zuen halako batez. 

Ez zuen gizarajoak «Liza-
rra-Garazi» akordioa ezagu-
tu, ezta honen ondorioz sor-
tu den giro berri esperantza-
garri hau. Guk bai. 

Baina ez dakit lorpenaren 
garrantziaz ongi jabetzen 
garenez, eta gure herriak 
egindako aurrerapenaz kon-
turatzen. Ezetz esango nuke. 

Madrile eta Parise, bai, 
ederki konturatzen dira. Be-
rauen hizkerari darion amo-
rrazio etsian ezin garbikiago 
ageri denez. 

Hots, abertzale askori iru-
ditzen zaigunez, Espainia-ko 
«intelligentsia» (Savater, 
Juaristi, Arteta, etabar) jo-ta-
ke, eta zorna dariolarik, la-
nean ari ikusten badugu ere, 
gurea, intelektual eta artista 
abertzaleen multzua, oro har, 

multzo gisa, maingu dabil; 
eta mutu xamar. Eta ez inon-
dik ere behar genukeen mai-
lan. Ene uste apalaz. 

Noizko gure idazle, uniber-
tsitari eta artista konprometi-
tuen mezua? Mezua eta bero-
rren ondorio-bideak, noski. 

Mezu ausarta behar du 
gure herriak, mezu zehatza, 
eta hemendik edo handik 
ekintzatan oratua. Eta orain 
behar du, gaur bihar baino 
hobe. ETA isilduta, gure 
mementua etorri baita. 

Eta gure herriak orain, es-
perantzaz osatutako lilura 
giro honetan, guk ere buru-
belarri borrokan parte ez 
hartzea, ez bailiguke inoíz 
barkatuko. 

Orain ez da epe luzerako 
ideologia landutan eta ña-
bardura zorrotz teorikotan 

akitzeko unea. Orain, Liza-
rra-Garazi Akordioaren bi-
detik, lan egin eta borrokan 
deliberatuki parte hartzeko 
tenorea da. Nork bere modu-
ra eta bere gaitasunen arabe-
ra, jakina. Baina herriarekin 
eskuz esku eginez. Eta bo­
rrokan, borrokan eta borro-
kan. Borrokakide leial joka-
tuz, eta ez estratosferako 
ikertzaile gisa. 

Telesforo bizi izan ba-
litz, hauxe esango liguke 
egun diztiratsu hauetan. 
Gure geroaren abiapuntua 
iritsia baita. 

Lapurdik eman duen 
idazlerik handiena ere min-
tza bekigu: «Utzten baduzu, 
nola eztakizula, orai eskuen 
artean duzun denbora iragai-
tera, egin da, galdu da, ezta 
gehiago bihurtzerik... Iraga-

na eta ethorkizuna eztira gu­
re. Ioana ioan, ethorkizuna 
ethorkizun, presentekoa da 
gure, eta ez bertzerik» (Axu-
lar, «Gero»). 

«Lizarra-Garazi»ren pro­
feta izana, Pedro Daguerre 
Azpilikueta «Axular» fama-
tua, Urdazubin jaio zen, eta 
Iruñean apaiztu (Nafarroan); 
eta Donibane Lohitzunen eta 
Saran egon apaiz (Lapur-
din). Berak ere... «mugari ti­
ro!»; Telesforo bergararrak 
gerora egingo zuen bezala. 

Eta Axularren mezua, li-
buruari izena ere emateko 
modukoa, hauxe izan zen 
funtsean: egitekoak ez gero-
rako uztea. 

Eta, hortaz, gaur zer? El-
karturik jokatzeko tresna 
gauzatua delarik, zeren zai 

Frankismoaren seme-ala-
ba garenok inork baino ho-
beki dakigu «marjinalismo-
an» mogitu beharra zer den. 
Neronek esango: gainditu 
beharra zen egoera hitsa. 

Urte askotan barrena, 
oposizio-lan abertzalea diru-
rik gabe egin behar izan ge­
nuen, desorduetan, loaren 
kaltetan, instituzio guztieta-
tik at. Lan eskergabea izan 
da aberrigintza oso luzaz. 

Aldatu egin dira gauzak, 
ordea. Eta profesionalkeria-
ren arriskuak begibistan ba-
daude ere, aro berritan bizi 
gara. Bai politikagintza, bai 
sindikalgintza, eta bai kul-
turgintzan ere, gaur egun 
alor zabalak, eta funtsezko-
ak, eskuarrean ditugu. 

Orain lanen banaketa egin 
behar da, nor bere eremuan 
kokatuz. 

Koordinaketa-lana ere 
egin behar da. Hau bai. Eta 
horixe da «Lizarra-Garazi 
Akordioa» bideratu eta 
gauzatu duten erakundeei 
eta buruzagiei eskatu behar 
zaiena, eta jadanik eska-
tzen dieguna. Eta «egin» 
gabe, zailago jarri digute-
na, jakina. 

Baina lana, honetan edo 
hartan bultzatzea, «asto-la-
na» nahiago baduzue (eta 
barka!), alor bakoitzean ma-
mitu eta burutu behar den 
eginkizunen zama, nork be­
re esparruan egitekoa, orain 
behar da egin. Buru-belarri 
egitekoa, inoiz baino sakon 
eta sutsuago egitekoa, orain. 
Guk orain erakutsi behar 
baitugu, geure lanaz eta geu­
re ekarpenez, «claque» txa-
lojole merkea baino gehiago 
izateko gai bagarela. 

Non? Zertan? Hori norbe­
rak behar du ikusi, aztertu 
eta hautatu. 

Baina gaur, eta zai, eta 
non lan egin ezin asmaturik? 
Otoi! 

Gaur lanera denok! 




